
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বরষায়।
মালা






সুনীল গগনে দিয়াছে ঢালিয়া,

ঘন গাঢ়তর কালিমা রাশি।

ক্ষণপ্রভা খেলে নাচিয়া নাচিয়া,

উজলিয়া দিক্ মিছে হাসি।



মানসেতে মম পড়েছে কালিমা,

আবরি হৃদয় সদাই রয়।

কি ঘোর আঁধার নাহি তার সীমা,

আঁধারে জীবন হইবে লয়॥



ঘন ঘন ঘন গরজে গগন,

হেরিয়া বিজলী জলদ মাঝে।

শোভে সৌদামিনী নয়নরঞ্জন,

জলদের কোলে মোহন সাজে।



সুখ-স্মৃতি আসে ক্ষণিক হাসিয়া

বিজলীর মত চপলা বালা।

পূর্ব্ব-স্মৃতি মনে উঠে চমকিয়া,

শত গুণ হয় প্রাণের জ্বালা।



রিম্ রিম্ ঝিম্ সারা নিশী দিন

বরষিছে সদা বরষা-ধারা।

